
Biak Bat elkarteari egindako abestia (2020)

Zein ederra den, amigo,

zurekin na(g)oen aldiro

infernuetara jaitsi eta igo.

Dantza nazazu, astiro.

Zeinen ederra den, amigo.

lurra irentsi arren hodeiak dastatzea berriro.

Zure miraz nenbilen

neu ohartu baino lehen

ahoan kantu bat, eskuan mundu bat 

jarri zenizkidan ondoren.

Miazka dezagun bizitza elkarrekin

noiz arte zertarako jakin!

Ospa dezagun gauero ilargia

iluna zein argia.   

Ospa dezagun biharko eguzkia

(e)ta datorren beste guztia.

